
విక్రమార్కచరిత్రము









	తే.	
గంధసింధురసైంధవోత్కరముఁ దలఁచి

సతతసేవాగతనరేంద్రవితతిఁ దలఁచి

వనటయొదవిన నింత యొప్పనిమనమున

నున్న చందంబుగాని, వేఱొండు లేదు.

	క.	
అనిన విని కామమంజరి

యనఘా! దీనికి విచార మందఁగ నేలా?

జననాథు మొఱఁగిపోదము

మనభూమికి, నతఁడు వినిన మాన్పఁగఁజూచున్.

	వ.	
అనిన నత్తలోదరి యుత్తరంబునకుఁ జిత్తం బిగురొత్త నియ్యకొని, హృద్యానవద్యంబు లైన మణికనకాదిసమస్తవస్తువులు నాయితంబు చేసికొని, గమనోన్ముఖుండై యుండునంత, మార్తాండమండలంబు పశ్చిమాచలప్రాసాదశిఖరంబునకు శాతకుంభకుంభంబై యుల్లసిల్లె,స నయ్యవసరంబున.

సూర్యాస్తమయాది వర్ణనము




	క.	
తక్కువలుగాక నిగిడెడి

మక్కువలు మనంబులోన మల్లడిగొనఁగా

జక్కవలకవలు విరహము

పెక్కువలు దలంచి పరితపింపఁగఁ జొచ్చన్.

	క.	
పగలెల్లను దము నేఁచిన

వగలెల్లఁ దలంచి యిరులుపవుఁజులు దనపై

దెగి యెత్తివచ్చు నని రవి

పగ బెగడినభంగి నపరవనధి నణంగెన్.

	క.	
మెఱ పగ్గలింపఁ జుక్కలు

తఱచై పొడముటయు, గగనతల మొప్పారెన్

మెఱుగారుముత్తెములచే

మెఱపడి యగునల్లపట్టుమేల్కట్టుగతిన్.

		 ఈ పేజీలో చివరి మార్పు 27 సెప్టెంబరు 2020న 01:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

